
UPA2026/189 

Juunip 11-at  2026 

Nivi Rosing 

Nunami naalakkersuinikkut aaqqissuussinermut Tunngaviusumik 

Inatsisissatut missingiut Inatsisartunut ingerlatitseqqiinissaannut 

Inatsisartuniillu akuersissummik pinissaq pillugu Naalakkersuisut inatsimmik 

missingiummik suliakkerneqarnissaannik Inatsisartut 

aalajangiiffigisassaattut siunnersuut. Missingiut Inatsisartunut 

kingusinnerpaamik UPA2027-mut saqqummiunneqassaaq. 

Inatsisartunut ilaasortaq Pele Broberg, Naleraq 

 

Oqaaseqaat. 

Siunnersuuteqartoq qujanaq. 
 
Paragraf 21-mut isumalioqatigiissitaq suliani aatsaat aallarteruttorpaa. 

 
Inuit Ataqatigiit aamma Siumut qinigaaffik kingulleq siuttuuffigaat paragraf 21-mut 

isumalioqatigiisitaq naalagaaffinngornissamut inatsisitigut suleriusimillu 
qulaajaanissaq anguniarlugu. 

 
Inuit ataqatigiit naalagaaffinngornissaq tunngaviusumik pingaartitarivaat, aamma 
pingaartipparput isumalioqatigiisitaq suliani naammassilluassagaat. 

 
Suliaminnik aallartitsilaaginnartut naallerassavagut suliaat isumaarutsillugu 

avaqqullugit suliakkiissagutta. 
 
Inuit Ataqatigiinnit paragraf 21-mut isumalioqatigiisitaq suliaat naammassilluarnissaat 

pingaartipparput, aamma uagut Inatsisartut malinnaatinneqarnissarput 
pingaartilluinnarlugu. 

 
Oqaatigissavara sapaatip akunnerata tulliani inatsisinut ataatsimiititaliaq paragraf 21-
mut isumalioqatigiisitaq naapissagatsigut, tassanilu ataatsimiititaliami aamma Naleraq 

ilaasortaatitaqarpoq, taamaammat Inuit Ataqatigiinnit naapinnissaat 
pissarsiaqarfiginissaallu qilanaaraarput. 

Inuit Ataqatigiinnit pingaartipparput uagut Inatsisartut suliakkiissutigut 

naammassilluareerlugit allorneri tullii tigusarnissaat taamaammat isumaqanngilagut 
massakkorpiaq paragraf 21-mut isumalioqatigiisitaq suliaqartillugu avaqqullugit 
nutaamik suliakkiissasugut. 

 
Ilaatigununa immitsinnut naallerartartugut, suliat ingerlasut avaqqullugit suliakkiilluta, 

suliaq kinguarsarlugu. 
 
Taamaammat paragraf 21-mut isumalioqatigiisitaq kinguarsarniannguilarput aamma 

naammassinissaat qilanaaralugu. 
 

Taamak oqaaseqarluta siunnersuut itigartipparput paragraf 21-mullu 
isumalioqatigiisitaq sulilluarnissaannik kissaallugit. 

 


